
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
Հ8Հ उाईांद6 । 8র্থ বর্ষ-৩য় সংখ্যা ।
রাত্রি ৯টা ১০টা পর্য্যন্ত অন্ধকার ; পরে জ্যোৎসা উঠিবে। রামতারণের শয়ন-গৃহ খড়ের ছাওয়া; তাহার বাড়ী মেটে দেওয়াল দিয়া ঘেরা। দেওয়ালের পাশেই বাড়ীর পশ্চাতে দুইটি আম গাছ। আম গাছে উঠিয়া অতি সহজেই দেওয়াল বাহিয়া কিম্বা শাখা অবলম্বন করিয়া বাড়ীর মধ্যে প্রবেশ করা যায়। রহিম জ্যোৎস্না উঠিবার কিছু পূর্বেই একটি আম গাছের তলে উপস্থিত হইল। তাহার সঙ্গে একখানি দা, একটি দেশলাইয়ের বাক্স ও একখানি গামছা । সে যেমন গাছে উঠিতে যাইবে আমনই তাহার বোধ হইল, অপর গাছের ডালে একটি লোক বসিয়া আছে। প্রথমে রহিম ভয় পাইল ; পরে তাহার কৌতুহল জন্মিল। সে গাছের নীচু ডালে গোপনে বসিয়া রহিল। ক্রমে জ্যোৎস্না উঠিল “ ভট্টাচার্য্যের অন্তঃপুরে সকলে শয়ন করিল। কিছু ক্ষণ পরে সেই উচ্চ ডালের লোকটি ডাল বাহিয়া বাড়ীর মধ্যে প্রবেশ করিল ! রহিম একটু উপরে উঠিয়া বাড়ীর ভিতরের কাণ্ড সব দেখিতে পাইল। সে দেখিল, তাহদের গ্রামের জগ ময়রার সঙ্গে মোহিনী কথা কহিতেছে । জগা বলিল, “না। এমন করিয়া আর পারি না, তোমার জালায় কি শেষটা আমি প্রাণ খোয়াব ? কোন দিন কে টের পা'বে আর আমার দফা রফা হয়ে ঘা’বে। আমি আজ থেকে সরে পড়লাম।”
মোহিনী তাহাকে অনেক অনুনয় করিল। তখন জগ বলিল, “যদি তুমি আমাকে চাও, তবে বলছি আমি আর এ বাড়ীতে এমন ক’রে আসতে পাৰ্ববো না।”
মোহিনী বলিল, “তবে তুমি আমাকে সঙ্গে করে নিয়ে যাও।”
ইতোমধ্যে রহিম কথাবার্ত্তা ভাল করিয়া শুনিবার জন্য বাড়ীর মধ্যে তাহাদের নিকটে আড়ালে আসিয়া দাড়াইল। জগা বলিল, “তুমি আমার সঙ্গে আসবে, কোলের ছেলে কি হ’বে ?”
মোহিনী বলিল, “সঙ্গে করে লয়ে যা’ব ।”
জগা বলিল, “সে সব হ’বে না, ছেলে ফেলে নিয়ে আমি যেতে পারবো।
না। তবে আমি বিদায় থাকুলাম।”
আবার মোহিনী তাহাকে থাকিবার জন্য অনুনয় করিল, qक कैलि ? তাহার জন্য সর্ব্বস্ব ত্যাগ করিতে প্রতিশ্রুত হইল। তখন জগা বলিল, “তোর ছেলে কেটে ফেলি।”
মোহিনী চমকাইয়া উঠিল।

		 এই পাতা শেষ সম্পাদিত হয়েছে ১৫:৫৪টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

